
Pengurusan sumber biomimetik merujuk kepada satu cara untuk berurusan dengan sumber-
sumber yang diilhamkan oleh alam semula jadi dari sudut bahan-bahan, struktur dan proses. 
Pendekatan ini menawarkan cara baru yang inovatif kerana melibatkan kos yang rendah dan 
mesra alam untuk menguruskan sisa kumbahan logam berat dan seterusnya dapat 
menyediakan bahan-bahan mentah untuk industri. Pengurusan ini penting kerana kita semua 
sedia maklum bahawa air buangan sisa logam berat menimbulkan ancaman kepada 
kehidupan manusia dan menyebabkan alam sekitar menghadapi masalah yang ketara. 
Bioremediasi adalah teknik pengurusan sisa mapan untuk memulihkan yang melibatkan 
pelbagai proses dengan menggunakan mikroorganisma (bakteria, kulat, alga, yis) dan 
tumbuhan (biomas) untuk mengeluarkan logam berat dari air dan tanah merupakan kaedah 
yang inovatif.  Toksik merupakan sisa bahan logam berat yang dinyahkan dari air buangan 
dan tanah tetapi ianya boleh digunakan semula seperti dalam pembangunan industri teknologi 
logam berat nanopartikel. ‘Phytomining’adalah kaedah hijau yang menyediakan pengurusan 
kandungan logam dalam tanah. Pendekatan ini mewakili cara yang berdaya maju bagi 
menghapuskan bahan kimia toksik daripada kumbahan bahan larutan semasa proses 
pembuatan. Pengurusan sumber ini merupakan kaedah berguna yang dapat menukar bahan 
buangan dan bahan pencemar kepada bahan mentah yang berpotensi dalam industri 
seterusnya dapat menyelamatkan sumber logam daripada kekurangan. Secara tidak langsung 
memberi impak yang besar dalam pembangunan manusia yang bebas daripada ancaman 
bahaya daripada sisa toksik bahan logam berat. 

  

	
  


